Juan José Lizarbe Baztán jaunak galdera egin du jakiteko zein den “Nafarroako jatorrizko izendapena duten mahastizaintza eta ardogintza-sektoreko kooperatibak” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du, idatziz erantzutekoa, Nafarroako Aurrekontu Orokorretako "Nafarroako jatorrizko izendapena duten mahastizaintza eta ardogintza-sektoreko kooperatibak" izeneko kontusailaren 2011ko ekainaren 30eko betetzearen gradu, maila eta zenbatekoari buruz (PES-94). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

La Consejera de Desarrollo Rural, Industria, Empleo y Medio Ambiente, en relación con la pregunta para su contestación por escrito formulada por el Parlamentario Foral Ilmo. Sr. D. Juan José Lizarbe Baztán, adscrito al Grupo Parlamentario “Socialistas de Navarra”, sobre el grado, nivel y cuantía ejecutada a 30 de junio de 2011 de la línea presupuestaria Cooperativas sector vitivinícola D.O. Navarra (PES-00094), tiene el honor de remitirle la siguiente contestación:

Landa Garapeneko eta Ingurumeneko kontseilariaren ekainaren 7ko 222/2011 Foru Aginduaren bidez ezarri ziren kalitateko ardoaren merkaturatzearen arloan laguntzak emateko arau erregulatzaileak, elkarteek garatzen dituzten sustapen eta hobekuntza ekintzak bultzatze aldera, eta 2011ko deialdia onetsi zen.

Oraindik ez da inolako diru-laguntzarik izapidetu. Nafarroako Gobernuak aurrekontua doitu beharra dauka une honetan, eta kontusail hau konprometitu gabe dago oraindik ere; hortaz, UPNk eta PSNk osatzen duten koalizio-gobernuak aurrekontu-doiketei buruz hartutako erabakian oinarrituta, konpromiso gehiago ez hartzeko erabaki zaila hartu da, eta, horrenbestez, deialdia bertan behera uztea proposatu da. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

